
КОМИ РЕСПУБЛИКАСА ВЕСЬКÖДЛАН КОТЫРЛÖН ШУÖМ

«Коми Республикаса культура да искусство канму учреждениеясын уджалысьяслы уджысь мынтысьӧм йылысь» Коми Республикаса Веськӧдлан котырлӧн 2008 во кӧч тӧлысь 11 лунся 242 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса культура да искусство канму учреждениеясын уджалысьяслы уджысь мынтысьӧм йылысь» Коми Республикаса Веськӧдлан котырлӧн 2008 во кӧч тӧлысь 11 лунся 242 №-а шуӧмӧ содтӧдын индӧм серти вежсьӧмъяс. 

2. Вӧзйыны Коми Республикаын меставывса асвеськӧдлан органъяслы дасьтыны да примитны Коми Республикаса культура да искусство муниципальнӧй учреждениеясын уджалысьяслы уджысь мынтысян условиеясӧ вежсьӧмъяс пыртӧм йылысь нормативнӧй инӧд актъяс, мый лӧсялӧны тайӧ шуӧмлы (водзӧ — вежсьӧмъяс). 

3. Тайӧ шуӧмыс вынсялӧ сійӧс примитан лунсянь, вежсьӧмъяслӧн 3 пункт кындзи, мый вынсялӧ сійӧс примитан лунсянь да паськалӧ 2014 во тӧвшӧр тӧлысь 1 лунсянь артмӧм инӧда йитӧдъяс вылӧ.

Сыктывкар 

2014 вося ода-кора тӧлысь 29 лун 

215 №

Коми Республикаса Веськӧдлан котырлӧн 

2014 во ода-кора тӧлысь 29 лунся 215 №-а шуӧм дорӧ 

СОДТӦД

«Коми Республикаса культура да искусство канму учреждениеясын уджалысьяслы уджысь мынтысьӧм йылысь» Коми Республикаса Веськӧдлан котырлӧн 2008 во кӧч тӧлысь 11 лунся 242 №-а шуӧмӧ пыртӧм
ВЕЖСЬӦМЪЯС
«Коми Республикаса культура да искусство канму учреждениеясын уджалысьяслы уджысь мынтысьӧм йылысь» Коми Республикаса Веськӧдлан котырлӧн 2008 во кӧч тӧлысь 11 лунся 242 №-а шуӧмын:

1) Коми Республикаса культура да искусство канму учреждениеын уджалысьяслы компенсация мынтӧмъясын, мый вынсьӧма шуӧмӧн (4 №-а содтӧд): 

3 пунктын:

а) текст юкӧнса медводдза абзацын «вылыс тшупӧда уджсикасӧ да шӧр тшупӧда уджсикасаӧ велӧдан учреждениеяс» кывъяс вежны «вылыс тшупӧда велӧдан организацияяс да уджсикасӧ велӧдан организацияяс» кывъясӧн;

б) таблицалӧн 1 графаын «вылыс тшупӧда уджсикасӧ велӧдан» кывъяс вежны «вылыс тшупӧда велӧдан» кывъясӧн;

в) текст юкӧнса бӧръя абзацын «вылыс тшупӧда (шӧр тшупӧда) уджсикасӧ велӧдан» кывъяс вежны «вылыс тшупӧда либӧ шӧр тшупӧда уджсикасӧ велӧдан» кывъясӧн;

г) 4-7 пунктъясын «велӧдан учреждение» кывъяс лӧсяна вежлӧгын вежны «велӧдан организация» кывъясӧн лӧсялана вежлӧгын; 

2) Коми Республикаса культура да искусство канму учреждениеясын уджалысьяслы ышӧдана сьӧм мынтӧмъясын, мый вынсьӧдӧма шуӧмӧн (5 №-а содтӧд):

 4 пунктын:

мӧд абзацын «учреждениеяса юрнуӧдысьлӧн тшӧктӧдӧн» кывъяс бӧрын содтыны «учреждениеын дасьтӧм петкӧдласъяссӧ да тайӧ учреждениеясын уджалысьяслӧн уджлысь окталун донъялан муртӧсъяссӧ тӧд вылӧ босьтӧмӧн» кывъяс;

коймӧд абзацын «учреждениелӧн уджлысь бӧртасъяссӧ» кывъяс вежны «канму услугаяс сетӧм (уджъяс вӧчӧм) вылӧ канму заданиеса петкӧдласъясӧдз, а сідзжӧ учреждениелӧн да сылӧн юрнуӧдысьлӧн уджын окталунлӧн мукӧд петкӧдласӧдз воӧдчӧм» кывъясӧн;

нёльӧд абзацын «Учреждениелӧн уджын вермӧмъяслӧн петкӧдласъяс» кывъяс вежны «Учреждениелӧн да сылӧн юрнуӧдысьлӧн уджлысь окталун петкӧдласъяс» кывъясӧн;

3) Коми Республикаса культура да искусство канму учреждениеяс  юрнуӧдысьлӧн уджысь мынтысьӧм серти группаясӧ пыртан пӧрадокын, мый вынсьӧдӧма шуӧмӧн (6 №-а содтӧд): 

9 пунктлӧн 9.8 пунктувса 19 таблицаын:

1-3 позицияса 10 графаын «Коми Республикаса национальнӧй политика министерстволысь» кывъяс вежны «Коми Республикаса туризм агентстволысь» кывъясӧн;

4) Коми Республикаса культура да искусство канму учреждениеса юрнуӧдысьлы да юрнуӧдысьӧс вежысьяслы удждон тшупӧд ладмӧдан пӧрадокын, мый вынсьӧдӧма шуӧмӧн (7 №-а содтӧд):

1 пунктса 1.1 пунктув гижны тадзи:

«1.1. Коми Республикаса культура да искусство канму сьӧмкуд учреждениеса юрнуӧдысьлы, юрнуӧдысьӧс вежысьяслы учреждениеса уджалысьяслӧн тӧлысся шӧр лыд вылӧ видзӧдӧмӧн кратносьт коэффициент индыссьӧ татшӧм мындаын:
	Д/в №
	Учреждениеса уджалысьяслӧн тӧлысся  шӧр лыд (морт)
	Кратносьт коэффициент

	
	
	юрнуӧдысьлы*
	юрнуӧдысьӧс вежысьяслы*

	 1. 
	50 -ӧдз (бӧръясӧ пыртӧмӧн)                
	 3,0-ӧдз
	2,5-ӧдз

	 2. 
	51-сянь  100-ӧдз (бӧръясӧ пыртӧмӧн)         
	 3,5-ӧдз
	 3,0-ӧдз

	 3. 
	101-сянь 150-ӧдз (бӧръясӧ пыртӧмӧн)        
	 4,0-ӧдз
	 3,5-ӧдз

	 4. 
	151-сянь да унджык                      
	 4,5-ӧдз
	 4,0-ӧдз


Пасйӧд:
*Кратносьт коэффициентлӧн медпозяна петкӧдласыс содӧ 1,0 вылӧ - учреждениеса юрнуӧдысьлы, учреждениеса юрнуӧдысьӧс вежысьяслы, кодъяс оз пырны социальнӧй юкӧнса торъя категория уджалысьяслӧн, кодъяс серти пасйӧма шӧркодь удждон кыпӧдӧм кузя мероприятиеяссӧ «Социальнӧй канму политика олӧмӧ пӧртӧм серти мероприятиеяс йылысь» Россия Федерацияса Президентлӧн 2012 во ода-кора тӧлысь 7 лунся 597 №-а Индӧд серти, лыд да налӧн шӧркодь удждон йылысь федеральнӧй статистическӧя видзӧдан кывкӧртӧдъяс чукӧртӧм да дасьтӧм вылӧ социальнӧй юкӧн да наука учреждение сикасъяслӧн лыддьӧгӧ.».  
Матвеева Л. - 4374 пас. 

